
DEĊIŻJONI TA’ IMPLIMENTAZZJONI TAL-KUMMISSJONI (UE) 2022/2297 

tad-19 ta’ Ottubru 2022

li tistabbilixxi l-Infrastruttura Ewropea tar-Riċerka Solari għall-Enerġija Solari Konċentrata 
(EU-SOLARIS ERIC) 

(notifikata bid-dokument C(2022) 7351) 

(It-testi bil-Franċiż, bil-Ġermaniż, bil-Grieg, bil-Portugiż u bl-Ispanjol biss huma awtentiċi) 

(Test b’rilevanza għaż-ŻEE) 

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament tal-Kunsill (KE) Nru 723/2009 tal-25 ta’ Ġunju 2009 dwar il-qafas ġuridiku Komunitarju 
applikabbli għal Konsorzju għal Infrastruttura Ewropea ta’ Riċerka (ERIC) (1), u b’mod partikolari l-Artikolu 6(1)(a) tiegħu,

Billi:

(1) Il-Ġermanja, Spanja, Franza, Ċipru u l-Portugall ippreżentaw applikazzjoni lill-Kummissjoni biex tiġi stabbilita 
l-Infrastruttura Ewropea tar-Riċerka Solari għall-Enerġija Solari Konċentrata (EU-SOLARIS ERIC) (“l-applikazzjoni”). 
Il-Portugall ħabbar id-deċiżjoni tiegħu li jipparteċipa fl-EU-SOLARIS-ERIC inizjalment bħala osservatur.

(2) L-applikanti qablu li Spanja tkun l-Istat Membru ospitanti tal-EU-SOLARIS ERIC.

(3) Ir-Regolament (KE) Nru 723/2009 ġie inkorporat fil-Ftehim dwar iż-Żona Ekonomika Ewropea (ŻEE) permezz tad- 
Deċiżjoni tal-Kumitat Konġunt taż-ŻEE Nru 72/2015 (2).

(4) Il-Kummissjoni vvalutat l-applikazzjoni skont l-Artikolu 5(2) tar-Regolament (KE) Nru 723/2009 u kkonkludiet li 
din tissodisfa r-rekwiżiti stabbiliti f’dak ir-Regolament. Matul il-valutazzjoni, il-Kummissjoni kisbet il-fehmiet ta’ 
esperti indipendenti fil-qasam tal-Infrastruttura Ewropea tar-Riċerka Solari għall-Enerġija Solari Konċentrata.

(5) Il-miżuri stabbiliti f’din id-Deċiżjoni huma f’konformità mal-opinjoni tal-Kumitat stabbilit skont l-Artikolu 20 tar- 
Regolament (KE) Nru 723/2009.

ADOTTAT DIN ID-DEĊIŻJONI:

Artikolu 1

1. L-Infrastruttura Ewropea tar-Riċerka Solari għall-Enerġija Solari Konċentrata (EU-SOLARIS ERIC) hija b’dan stabbilita.

2. L-elementi essenzjali tal-Istatuti tal-EU-SOLARIS ERIC huma stabbiliti fl-Anness.

Artikolu 2

Din id-Deċiżjoni hija indirizzata lir-Repubblika Federali tal-Ġermanja, lir-Renju ta’ Spanja, lir-Repubblika Franċiża, lir- 
Repubblika ta’ Ċipru u lir-Repubblika tal-Portugall.

(1) ĠU L 206, 8.8.2009, p. 1.
(2) Id-Deċiżjoni tal-Kumitat Konġunt taż-ŻEE Nru 72/2015 tal-20 ta’ Marzu 2015 li temenda l-Protokoll 31 tal-Ftehim ŻEE, dwar 

il-kooperazzjoni f’oqsma speċifiċi li ma jagħmlux parti mill-erba’ libertajiet [2016/755] (ĠU L 129, 19.5.2016, p. 85)

Magħmul fi Brussell, id-19 ta’ Ottubru 2022.

Għall-Kummissjoni
Mariya GABRIEL

Membru tal-Kummissjoni

ANNESS 

ELEMENTI ESSENZJALI TAL-ISTATUTI TA’ EU-SOLARIS ERIC

L-Artikoli u l-paragrafi li ġejjin tal-Artikoli tal-Istatuti ta’ EU-SOLARIS ERIC jipprevedu l-elementi essenzjali skont 
l-Artikolu 6(3) tar-Regolament tal-Kunsill (KE) Nru 723/2009.

1. Isem u sede (Artikolu 1 tal-Istatuti ta’ EU-SOLARIS ERIC)

1. Qed jinħoloq Konsorzju għal Infrastruttura Ewropea tar-Riċerka (ERIC), bl-isem ta’ “Infrastruttura tar-Riċerka 
Solari Ewropea għal Konċentrazzjoni tal-Enerġija Solari” (minn hawn ’il quddiem, “EU-SOLARIS ERIC”), skont 
id-dispożizzjonijiet tar-Regolament tal-Kunsill (KE) Nru 723/2009 tal-25 ta’ Ġunju 2009 dwar il-qafas ġuridiku 
Komunitarju applikabbli għal Konsorzju għal Infrastruttura Ewropea ta’ Riċerka (minn hawn ’il quddiem 
“ir-Regolament tal-ERIC”).

2. Is-sede statutorja ta’ EU-SOLARIS ERIC hi stabbilita f’Almería, fi Spanja.

2. Viżjoni, missjoni u objettivi strateġiċi (Artikolu 2 tal-Istatuti ta’ EU-SOLARIS ERIC)

1. EU-SOLARIS ERIC għandu jwaqqaf u jħaddem infrastruttura tar-riċerka distribwita ta’ klassi dinjija dwar 
il-Konċentrazzjoni tal-Enerġija Solari/l-Enerġija Solari Termali (CSP/STE) li trid tiġi stabbilita bħala pjattaforma 
ċentrali responsabbli għall-operazzjoni kkoordinata taċ-ċentri nazzjonali tar-riċerka fit-teknoloġiji tas-CSP/STE, u 
li għandha tiddedika parti mill-kapaċitajiet tar-riċerka u l-iżvilupp tagħha għal EU-SOLARIS ERIC, u tikkondividi 
l-kontenut, l-għodod u l-għarfien relatati mat-teknoloġiji tas-CSP/STE.

2. Il-faċilitajiet tar-riċerka kollha li huma parti mill-ERIC se jibqgħu proprjetà tal-istituzzjonijiet tagħhom, hekk ukoll 
id-drittijiet għall-immaniġġjar tal-aċċess għalihom u l-kundizzjonijiet li jingħataw skonthom.

3. Ir-relazzjoni bejn EU-SOLARIS ERIC u ċ-ċentri nazzjonali tar-riċerka għandha tiġi regolata bl-iffirmar ta’ 
Ftehimiet fil-Livell ta’ Servizz speċifiċi.

4. Għaldaqstant, dan li ġej jikkostitwixxi l-iskopijiet u l-objettivi ta’ EU-SOLARIS ERIC.

5. Viżjoni: Li jsir l-infrastruttura tar-riċerka ta’ referenza Ewropea fl-iżvilupp teknoloġiku tas-CSP/STE u ta’ 
applikazzjonijiet relatati

6. Missjoni: Li joffri l-aqwa kundizzjonijiet għall-iżvilupp tal-attivitajiet tar-riċerka tas-CSP/STE għall-komunitajiet 
xjentifiċi u industrijali

7. Objettivi strateġiċi:

(a) Li bħala infrastruttura unika ta’ karattru distribwit, jikkoordina l-installazzjonijiet eżistenti ewlenin tal-R&Ż 
fl-Ewropa billi jipprovdi l-aktar portafoll tal-infrastruttura xjentifika sħiħ u ta’ kwalità għolja fil-livell 
internazzjonali lis-settur tas-CSP/STE.

(b) Li jistabbilixxi punt uniku ta’ servizz biex l-utenti li jitolbu servizzi relatati mas-CSP/STE jiġu offruti b’mod 
effettiv u ottimali ċerti faċilitajiet, riżorsi u servizzi tar-riċerka speċjalizzati ħafna.

(c) Li jsaħħaħ il-kollaborazzjoni bejn l-istituzzjonijiet xjentifiċi, l-akkademja u l-industrija, u jrawwem ukoll 
ir-riċerka kollaborattiva bejn iċ-ċentri tar-riċerka ewlenin Ewropej tas-settur.

(d) Li jidentifika rekwiżiti ġodda biex jittejbu l-faċilitajiet tar-riċerka u jinbnew oħrajn ġodda (meta meħtieġ), u li 
jottimizza u jippromwovi l-ispeċjalizzazzjoni ta’ dawk eżistenti u jevita d-duplikazzjoni teknoloġika u 
r-ripetizzjoni bla bżonn.

(e) Li jidentifika u jistabbilixxi l-aqwa prattiki tar-riċerka u esperimentali, biex b’hekk jikseb u jikkoordina t-tixrid 
miftuħ tar-riżultati u tad-data esperimentali kull meta jkun possibbli, u jikkontribwixxi biex tissaħħaħ 
il-pożizzjoni tal-Ewropa bħala pijunier fil-livell dinji.

(f) Li l-Ewropa tibqa’ fuq quddiem nett u pijunier fl-iżvilupp tat-teknoloġiji tas-CSP/STE.

3. Kompiti u attivitajiet (Artikolu 3 tal-Istatuti ta’ EU-SOLARIS ERIC)

1. Biex jilħaq l-iskopijiet u l-objettivi tiegħu, EU-SOLARIS ERIC għandu jinvolvi ruħu, direttament jew tramite 
partijiet terzi, fl-attivitajiet li ġejjin:

(a) jagħti aċċess effettiv għar-riżorsi u s-servizzi provduti min-Nodi Nazzjonali, f’konformità mar-regoli stabbiliti 
f’dawn l-Istatuti, għall-komunità Ewropea tar-riċerka u tal-industrija;

(b) itejjeb l-interoperabbiltà bejn iċ-Ċentri tar-Riċerka speċjalizzati fil-qasam tat-teknoloġiji tas-CSP/STE tal- 
Membri u tal-Osservaturi;

(c) jistabbilixxi u japplika avvanzi teknoloġiċi relatati mar-riżorsi u mas-servizzi assoċjati mas-CSP/STE;

(d) jagħmel ftehimiet ta’ kollaborazzjoni ma’ partijiet terzi;

(e) jipprovdi taħriġ u jiffaċilita l-mobbiltà tar-riċerkaturi biex isaħħaħ u jistruttura liż-Żona Ewropea tar-Riċerka;

(f) jistabbilixxi relazzjonijiet internazzjonali ma’ organizzazzjonijiet u awtoritajiet oħra, pubbliċi jew privati, 
Ewropej u mhux Ewropej, interessati fl-attivitajiet tiegħu u fl-oqsma relatati;

(g) jikkoordina attivitajiet ma’ atturi Ewropej oħra tal-R&Ż fil-qasam tas-CSP/STE;

(h) iwettaq kwalunkwe attività oħra meħtieġa biex jilħaq l-iskopijiet u l-objettivi ta’ EU-SOLARIS ERIC.

2. EU-SOLARIS ERIC għandu joffri aċċess għal portafoll ta’ faċilitajiet tar-riċerka u attivitajiet konġunti tar-riċerka u 
l-iżvilupp bi programm tal-iżvilupp ikkoordinat u fit-tul bejn in-Nodi Nazzjonali għal skopijiet mhux ekonomiċi. 
Madankollu, EU-SOLARIS ERIC jista’ jinvolvi ruħu f’attivitajiet bi skop ta’ qligħ limitat, diment li dawn:

(a) ikunu relatati mill-qrib mal-attivitajiet ewlenin tiegħu, stabbiliti f’dawn l-Istatuti; u

(b) ma jxekkluhx milli jilħaq l-iskopijiet jew l-objettivi ta’ EU-SOLARIS ERIC.

3. EU-SOLARIS ERIC għandu jirreġistra l-kostijiet u d-dħul ta’ dawn l-attivitajiet ekonomiċi separatament u għandu 
jitlob prezzijiet tas-suq għalihom. Kull introjtu ġġenerat minn dawn l-attivitajiet ekonomiċi għandu jużah biex 
ikompli javvanza fl-iskopijiet tiegħu.

4. Tul u bidu tal-operazzjonijiet (Artikolu 4 tal-Istatuti ta’ EU-SOLARIS ERIC)

Mingħajr preġudizzju għad-dispożizzjonijiet ta’ dawn l-Istatuti dwar l-istralċ u l-likwidazzjoni ta’ EU-SOLARIS ERIC, 
dan għandu jeżisti għal perjodu taż-żmien indefinit.

5. Responsabbiltà u assigurazzjoni (Artikolu 5 tal-Istatuti ta’ EU-SOLARIS ERIC)

1. EU-SOLARIS ERIC għandu jkun responsabbli għad-djun tiegħu ġġenerati mill-attività tiegħu.

2. Ir-responsabbiltà finanzjarja tal-membri għad-djun tal-ERIC għandha tkun limitata għall-kontribuzzjonijiet 
rispettivi tagħhom ipprovduti lill-ERIC.

3. EU-SOLARIS ERIC għandu jieħu u jżomm assigurazzjoni xierqa biex ikopri kull riskju relatat mal-operazzjoni tal- 
ERIC.

6. Proċedura għall-istralċ u għal-likwidazzjoni ta’ EU-SOLARIS ERIC (Artikolu 6 tal-Istatuti ta’ EU-SOLARIS 
ERIC)

1. EU-SOLARIS ERIC għandu jinforma lill-Kummissjoni Ewropea, tramite d-Direttur Maniġerjali, dwar kull fatt li 
jista’ jxekkel serjament l-iskop ta’ EU-SOLARIS ERIC jew il-kapaċità tiegħu li jissodisfa l-kundizzjonijiet stabbiliti 
fir-Regolament tal-ERIC.

2. B’mod partikolari, EU-SOLARIS ERIC għandu jiġi stralċjat u likwidat fi kwalunkwe wieħed mill-avvenimenti li 
ġejjin:

(a) wara riżoluzzjoni adottata mill-Assemblea Ġenerali, bil-maġġoranza stabbilita f’dawn l-Istatuti; jew

(b) wara deċiżjoni mogħtija mill-Kummissjoni Ewropea, skont it-termini previsti fir-Regolament tal-ERIC.

3. Il-proċedura se tkun hekk:

(a) Id-Direttur Maniġerjali ta’ EU-SOLARIS ERIC għandu jinforma lill-Kummissjoni Ewropea dwar id-deċiżjoni 
tal-Assemblea Ġenerali li tistralċja u tillikwida lil EU-SOLARIS ERIC, fi żmien għaxart (10) ijiem mid-data tal- 
adozzjoni tar-riżoluzzjoni.

(b) Mingħajr preġudizzju għall-Artikolu 5 tal-Istatuti, kull assi u obbligazzjoni pendenti wara l-pagament tad- 
djun ta’ EU-SOLARIS ERIC għandu jinqasam bejn il-Membri b’mod proporzjonat għall-kontribuzzjoni 
akkumulata tagħhom lil EU-SOLARIS ERIC waqt ix-xoljiment.

(c) Id-Direttur Maniġerjali ta’ EU-SOLARIS ERIC għandu jinforma lill-Kummissjoni Ewropea dwar it-tlestija tal- 
proċess tal-istralċ u tal-likwidazzjoni ta’ EU-SOLARIS ERIC, fi żmien għaxart (10) ijiem mit-tlestija ta’ dan 
il-proċess.

(d) EU-SOLARIS ERIC ma għandux jibqa’ jeżisti mill-jum meta l-Kummissjoni Ewropea tippubblika n-notifika 
xierqa f’Il-Ġurnal Uffiċjali tal-Unjoni Ewropea.

(e) Jekk f’xi ħin tul l-eżistenza tiegħu, EU-SOLARIS ERIC ma jkunx jista’ jħallas id-djun tiegħu, dan għandu 
jgħarraf minnufih lill-Kummissjoni Ewropea f’konformità mal-Artikolu 16(4) tar-Regolament (KE) 
Nru 723/2009.

7. Politika dwar l-aċċess għall-utenti (Artikolu 7 tal-Istatuti ta’ EU-SOLARIS ERIC)

1. EU-SOLARIS ERIC għandu jippromwovi aċċess xjentifiku bbażat fuq il-mertu għas-servizzi u l-infrastrutturi li 
jappoġġaw u jħeġġu l-eċċellenza fir-riċerka fil-qasam tal-attività ta’ EU-SOLARIS ERIC, kif ukoll kultura ta’ titjib 
prattiku permezz tal-attivitajiet ta’ taħriġ.

2. L-aċċess għal EU-SOLARIS ERIC għandu jkun miftuħ għal kull tip ta’ utent, inkluż mill-pajjiżi kollha Ewropej u 
mhux Ewropej, mhux bilfors bla ħlas. It-talbiet jgħaddu minn proċess simplifikat li jinvolvi verifiki tal-eliġibbiltà 
u tal-fattibbiltà skont il-proċeduri u l-kriterji tal-evalwazzjoni.

3. Il-proċeduri u l-kriterji tal-evalwazzjoni li jagħtu jew li jillimitaw l-aċċess għad-data u għall-għodod tal- 
infrastruttura ta’ EU-SOLARIS ERIC, u l-kost ta’ dan l-aċċess, għandhom jiġu definiti fir-regoli dwar l-aċċess jew 
fir-regolamenti interni li għandu jfassal id-Direttur Maniġerjali, u li għandha tapprova l-Assemblea Ġenerali, wara 
konsultazzjoni mal-Kumitat Xjentifiku u Tekniku (STC) u mal-Bord tan-Nodi Nazzjonali (BNN).

4. Il-proċeduri u l-kriterji tal-evalwazzjoni għandhom isiru disponibbli għall-pubbliku fuq is-sit web ta’ EU-SOLARIS 
ERIC.

5. EU-SOLARIS ERIC għandu jipprovdi regoli u linji gwida dwar l-aċċess lill-utenti tal-infrastruttura ta’ EU-SOLARIS 
ERIC biex jiżgura li r-riċerka li ssir bir-riżorsi tal-infrastruttura ta’ EU-SOLARIS ERIC li jappartjenu għaċ-Ċentri 
tar-Riċerka tal-pajjiżi Membri (kif dikjarat fl-Artikolu 2 tal-Istatuti), tkun tirrikonoxxi u tonora d-drittijiet ta’ 
proprjetà, il-privatezza, l-etika u l-protezzjoni tal-infrastruttura u tad-data tar-riċerka tas-sid, u l-obbligi dwar 
is-segretezza u l-kunfidenzjalità, u li l-utenti jikkonformaw mal-kundizzjonijiet tal-aċċess, mal-miżuri tas-sigurtà 
u mal-ġestjoni tal-informazzjoni tal-istituzzjonijiet tar-riċerka li jipparteċipaw fl-infrastruttura ta’ EU-SOLARIS 
ERIC.

8. Politika dwar l-evalwazzjoni xjentifika (Artikolu 8 tal-Istatuti ta’ EU-SOLARIS ERIC)

Il-proċedura tal-valutazzjoni xjentifika tal-proġetti li jitolbu aċċess għall-infrastruttura ta’ EU-SOLARIS ERIC għandha 
tqis il-mertu xjentifiku, il-ħtiġijiet mhux issodisfati tas-settur, u l-użu u l-impatt potenzjali fis-settur, u għandha timxi 
mal-prinċipji tat-trasparenza, tal-ekwità u tal-imparzjalità. Dik il-proċedura għandha tiġi definita fir-regolamenti 
interni, li għandu jfassal id-Direttur Maniġerjali u li għandha tapprova l-Assemblea Ġenerali, wara konsultazzjoni mal- 
STC u mal-BNN.

9. Politika dwar it-tixrid (Artikolu 9 tal-Istatuti ta’ EU-SOLARIS ERIC)

1. EU-SOLARIS ERIC għandu jieħu miżuri xierqa biex jippromwovi l-infrastruttura tiegħu u l-użu tagħha fir-riċerka 
u fi kwalunkwe servizz relatat mal-objettivi ta’ EU-SOLARIS ERIC.

2. EU-SOLARIS ERIC għandu jippromwovi t-tixrid u l-iskambju tar-riżultati miksuba bl-użu tal-infrastruttura tar- 
riċerka tiegħu.

3. Mingħajr preġudizzju għad-Drittijiet potenzjali tal-Proprjetà Intellettwali, EU-SOLARIS ERIC għandu jiżgura li 
l-utenti tiegħu jagħmlu disponibbli għall-pubbliku r-riżultati tar-riċerka mwettqa bl-infrastrutturi tal-ERIC u 
b’EU-SOLARIS ERIC, skont it-termini u l-kundizzjonijiet tal-għotjiet Ewropej u nazzjonali. Dan ma japplikax 
għall-attivitajiet tal-R&Ż imwettqa miċ-Ċentri tar-Riċerka meta jużaw l-infrastrutturi tagħhom stess barra mill- 
ambitu tal-ERIC.

4. Il-politika dwar it-tixrid għandha tiddefinixxi l-gruppi differenti tal-miri, u EU-SOLARIS ERIC għandu juża 
l-mezzi kollha fl-ambitu tiegħu biex jiżgura tixrid massimu bejniethom.

10. Politika dwar id-Drittijiet tal-Proprjetà Intellettwali (Artikolu 10 tal-Istatuti ta’ EU-SOLARIS ERIC)

1. Kwalunkwe u kull Dritt tal-Proprjetà Intellettwali (minn hawn ’il quddiem “IPR”) maħluq, miksub jew żviluppat 
minn EU-SOLARIS ERIC għandu jiġi vestit f’EU-SOLARIS ERIC u jkun proprjetà sħiħa tiegħu. Madankollu, 
jistgħu jingħataw perjodi limitati ta’ Data Proprjetarja lill-utenti.

2. Mingħajr preġudizzju għall-kundizzjonijiet stabbiliti fil-kuntratti konklużi bejn EU-SOLARIS ERIC u l-Membri jew 
l-Osservaturi, l-IPRs kollha maħluqa, riżultanti, miksuba jew żviluppati mill-persunal ta’ Membru jew Osservatur 
għandhom ikunu jappartjenu għal dak il-Membru jew l-Osservatur.

3. Fejn jidħlu l-kwistjonijiet dwar l-IPR, ir-relazzjonijiet bejn il-Membri u l-Osservaturi ta’ EU-SOLARIS ERIC 
għandhom jiġu regolati mil-leġiżlazzjoni nazzjonali rispettiva tal-Membri u tal-Osservaturi, u mill-ftehimiet 
internazzjonali li l-Membri u l-Osservaturi jkunu parti minnu.

4. Id-dispożizzjonijiet ta’ dawn l-Istatuti u r-regolamenti interni għandhom ikunu mingħajr preġudizzju għall-IPRs 
ta’ sfond li jkunu proprjetà tal-Membri u tal-Osservaturi.

5. Il-Membri ta’ EU-SOLARIS ERIC għandhom jaqblu u japprovaw, permezz tal-Assemblea Ġenerali, il-politika u 
r-regolamenti dwar l-IPRs ta’ EU-SOLARIS, wara proposta mid-Direttur Maniġerjali u konsultazzjoni mal-STC u 
mal-BNN. Ir-regolament dwar l-IPRs għandu jiddetermina r-regoli ta’ EU-SOLARIS ERIC fejn jidħlu 
l-identifikazzjoni, il-protezzjoni, il-ġestjoni u ż-żamma tal-IPRs ta’ EU-SOLARIS ERIC, inkluż l-aċċess għal dawk 
id-drittijiet.

6. Il-BNN jista’ jirrakkomanda lid-Direttur Maniġerjali li jsiru ftehimiet maċ-ċentri tal-infrastruttura nazzjonali u 
l-konsorzji rigward l-infrastruttura tar-riċerka ta’ EU-SOLARIS ERIC, biex ikun żgurat li dawk l-entitajiet u 
partijiet terzi jkollhom aċċess għall-għarfien xjentifiku tal-infrastruttura tar-riċerka ta’ EU-SOLARIS ERIC.

11. Politika dwar l-impjiegi (Artikolu 11 tal-Istatuti ta’ EU-SOLARIS ERIC)

1. EU-SOLARIS ERIC għandu jikkonforma mal-prinċipju tal-ekwità u tan-nondiskriminazzjoni.

2. Għaldaqstant, fil-politika tiegħu għar-reklutaġġ tal-persunal, EU-SOLARIS ERIC għandu joffri opportunitajiet 
indaqs u għandu jevita li jiddiskrimina kontra persuni abbażi tal-ġeneru, ir-razza, it-twemmin, l-ideoloġija, 
id-diżabbiltà, l-orjentazzjoni sesswali jew xi kriterju ieħor meqjus diskriminatorju f’konformità mad-Dritt 
Komunitarju.

3. Id-Direttur Maniġerjali jista’ jipproponi modifiki fir-regolamenti interni dwar l-impjiegi, dejjem bl-approvazzjoni 
tal-Assemblea Ġenerali.

12. Politika dwar l-akkwist (Artikolu 12 tal-Istatuti ta’ EU-SOLARIS ERIC)

1. Fl-akkwist tiegħu, EU-SOLARIS ERIC għandu japplika trattament ġust u nondiskriminatorju mal-offerenti kollha, 
mal-persuni li joffru oġġetti u mal-persuni li jipprovdu servizzi. Il-politika dwar l-akkwist ta’ EU-SOLARIS ERIC 
għandha tikkonforma mal-prinċipji tat-trasparenza, tan-nondiskriminazzjoni u tal-kompetizzjoni.

2. Id-Direttur Maniġerjali għandu jistabbilixxi regolamenti u kriterji interni dettaljati biex meta jingħataw il-kuntratti 
jkunu żgurati t-trasparenza, l-ekwità u n-nondiskriminazzjoni. Dawn ir-regoli tridu tapprovahom l-Assemblea 
Ġenerali.

3. Id-Direttur Maniġerjali għandu jkun responsabbli għall-akkwist kollu ta’ EU-SOLARIS ERIC. Għalhekk, id-Direttur 
Maniġerjali għandu jikkonforma mar-regolamenti nazzjonali u Ewropej dwar l-akkwist applikabbli dak iż-żmien. 
L-offerti kollha għandhom jiġu ppubblikati fuq is-sit web ta’ EU-SOLARIS ERIC. Id-deċiżjoni li jingħata kuntratt 
għandha tiġi ppubblikata u tkun tinkludi ġustifikazzjoni sħiħa.

